
Bywgraffiad
Un o Fryn Mawr ger Sarn ym 

Mhen Llŷn ydi Llŷr Titus. Mae’n 
awdur a dramodydd ac yn un 
o sylfaenwyr Cwmni Theatr 
Cymunedol y Tebot. Mae’n 

un o sylfaenwyr cylchgrawn Y 
Stamp a’r wasg Cyhoeddiadau’r 
Stamp, a bu’n un o olygyddion 

y cylchgrawn a rhai 
cyhoeddiadau. Cyhoeddwyd  

ei nofel gyntaf Pridd gan wasg 
y Bwthyn yn 2022.

Crynodeb: 
Yn dilyn cyhoeddi Pridd, ei nofel 
gyntaf i oedolion llynedd, dyma ail 
nofel yr awdur talentog o Fryn Mawr, 
ger Sarn ym Mhen Llŷn.  

Nofel ffantasi dywyll, sydd hefyd yn 
nofel dditectif o fath yw Anfadwaith, 
sy’n dilyn Ithel wrth iddynt geisio 
mynd at wraidd dirgelwch sy’n bygwth 
chwalu’r deyrnas. Gyda chymorth 

Adwen, y porthmon, maent yn  
ceisio dod o hyd i’r rhai euog ond  
mae pob math o anfadweithiau’n  
digwydd cyn pen y daith.  

Mae wedi ei selio, yn fras, ar 
orffennol Cymru gan ddefnyddio 
elfennau o Gyfraith Hywel Dda 
a’r drefn Dywysogaidd gynhenid 
Gymreig. Meddai Llŷr:

Bob mis byddwn yn canolbwyntio ar awdur ysbrydoledig sy’n  
byw yng Nghymru neu’n ysgrifennu am Gymru! Cewch gyflwyniad 
i’w llyfr diweddaraf, beth sy’n eu hysbrydoli i ysgrifennu,  
ac unrhyw gyngor sydd ganddynt i ysgrifenwyr ifanc!

Dod i adnabod

Llyfrgelloedd Cymru – Awdur y Mis

Llŷr 
Titus

Beth wnaeth dy ysbrydoli i Beth wnaeth dy ysbrydoli i 
ysgrifennu Anfadwaith, a dywed ysgrifennu Anfadwaith, a dywed 
ychydig am y stori...  ychydig am y stori...  
Doedd yna ddim un peth yn 
union ond fe ddaeth llawer o’r 
ysbrydoliaeth o hanes ac archeoleg 
sy’n ddiddordebau mawr i mi; 
yn gymysgedd o Dderwyddon, 
Cymru’r Oesoedd Canol, cyrff 
cors (bog bodies) a llên gwerin ar 
draws Cymru. Stori ydi hi am Ithel 
sy’n Wigyn. Cafodd y Gwigiaid eu creu 
gan y Derwyddon i forol am gyfraith 
a threfn mewn byd sy’n gyfarwydd 
i ni ond eto’n wahanol iawn yn 
llawn hud ac yr anfadweithiau neu’r 
angenfilod sy’n crwydro’r tir. Yn y 
nofel mae Ithel yn ceisio datrys achos 
cyfres o lofruddiaethau rhyfedd gyda 
chymorth Adwen, y porthmon. Mae 
hi’n nofel sy’n gymaint amdani hi ac 
ydi hi am Ithel mewn difri ac mae Gel, 
y corgi hefyd yn cael rhan go amlwg. 
Wrth i’r criw deithio yn dilyn trywydd 
y llofrudd mae nhw’n dod i nabod ei 
gilydd yn well ac yn baglu ar draws 
sefyllfaoedd a chreaduriaid rhyfeddol 
sy’n rhannu’r un byd hefo nhw. Mae 
hi’n groes rhwng nofel ffantasi, ‘who-
dunnit’, nofel arswyd a thriller.

Sut oeddet yn gwybod dy fod eisiau  Sut oeddet yn gwybod dy fod eisiau  
bod yn awdur, a phryd ddest ti’n bod yn awdur, a phryd ddest ti’n 
ymwybodol o hyn? ymwybodol o hyn? 
Dwi’m yn siŵr, ers oeddwn i’n ddim o beth 
dwi’n meddwl! Dwi wedi mwynhau sgwennu 
erioed ac wedi bod yn lwcus iawn i gael 
anogaeth ers oeddwn i’n dechrau arni. 
Rhyw fwrw iddi heb feddwl oeddwn i, heb 
gynllun pendant dwi’n meddwl gyda syniad 
annelwig y byddwn i’n licio gallu bod yn 
awdur rhyw dro a dyma fi. 

Oes gennyt unrhyw awgrymiadau  Oes gennyt unrhyw awgrymiadau  
er mwyn annog plant a phobl ifanc  er mwyn annog plant a phobl ifanc  
i ddarllen mwy er pleser? i ddarllen mwy er pleser? 
Fe gymerodd hi sbel i mi danio fy injan 
ddarllen yn iawn, fe ges i flas ar lyfrau 
ffantasi yn y pendraw ac fe sbardunodd 
hynny fi ymlaen i ddarllen mwy ond 
roedd yna ychydig o waith dod i ddeall 
fy chwaeth i cyn hynny. Mae hi’n gallu 
cymryd amser i ddod o hyd i be’n union 
yr ydych chi’n hoffi  – mae yna bob math 
o wahanol lyfrau a storïau. Dyna sy’n 
braf am lyfrgell, mae yna ddigon o 
ddewis! Cofiwch hefyd bod darllen 
pob mathau o ffurfiau o nofelau, 
i gomics i gefnau pacedi weetabix  
yn ddarllen!

